ACTUALIDADE

Foro completo para celebrar
0 vixésimo aniversario das
xornadas técnicas de Seragro

Méis de 700 persoas, entre gandeiros, veterinarios, técnicos e demais
profesionais do sector, déronse cita os dias 16 e 17 de novembro no

auditorio de Veterinaria de Lugo para asistir @ convocatoria organizada
por Seragro.

s XX Xornadas Técnicas de
A‘Vacﬁn de Leite de Seragro ce-

ebraronse, como vén sendo
habitual, no auditorio da Facultade
de Veterinaria de Lugo o xoves 16 e
venres 17 de novembro.

O rendemento e a calidade da co-
lleita, as peculiaridades da microbio-
ta mamaria da vaca, a economia e a
dixitalizacion das ganderias, as novi-
dades respecto ao uso de fertilizantes
e fitosanitarios que traerd consigo o
caderno de campo dixital, experien-
cias en granxa respecto dos sistemas
de monitorizacion e sobre xestion

de persoal e unha serie de consellos
préacticos para o manexo do rabafio
foron algins dos aspectos tratados
nesta edicion.

XOVES 16: RENDEMENTO DOS
CULTIVOS, MONITORIZACION E
FISCALIDADE

A xornada comezou 4 primeira hora
da mafid co acto de inauguracion,
no que tomaron a palabra o presi-
dente de Seragro, Victor Manrique;
o concelleiro e deputado de For-
macién, Educaciéon e Economia do
Conecemento Miguel Fernandez, e o

decano da Facultade de Veterinaria
de Lugo, Gonzalo Ferndndez.

O primeiro orador da xornada
foi o catedratico do Departamento
de Nutricién e Ciencia dos Alimen-
tos da Facultade de Veterinaria da
Universidade Complutense de Ma-
drid Juan Miguel Rodriguez, que
centrou a sta exposiciéon na micro-
biota mamaria da vaca. Rodriguez
abordou a importancia da lactacion
como un dos principais factores que
explican o éxito evolutivo dos ma-
miferos e, partindo desa premisa,
definiu que é a microbiota do leite,
non s6 a da vaca, sen6én tamén a do
resto dos mamiferos. Analizou, asi
mesmo, a stia composicion, que fac-
tores lle afectan e cal é a stua orixe;
presentou a relacion entre a micro-
biota dixestiva e a mamaria e, final-
mente, ofreceu unha reflexion sobre
estratexias alternativas aos antibio-
ticos para o tratamento ou a pre-
vencion da mamite, pois “a saude
do ubre é esencial para a producion
de leite de alta calidade”.

“A sala de espera desespera” foi
o titulo da seguinte charla, exposta
por Victor Manuel Lépez, veteri-

» A CALIDADE DA COLLEITA,

A DIXITALIZACION DAS
GANDERIAS E O TRABALLO CON
SISTEMAS DE MONITORIZACION
FORON ALGUNS DOS TEMAS
ABORDADOS

nario de Seragro. A partir da viaxe
que realizaron en maio técnicos de
Seragro a Wisconsin (EE. UU.), este
orador reflexionou sobre a mar-
xe de mellora na produciéon das
granxas no que se refire 4 sala de
espera, que, segundo explicou, non
se debe tomar en sentido literal, se-
nén que hai que integrala coma un
“lugar de transicion, de paso, dentro
dun todo que é o establo, e no cal é
desexable que a vaca permaneza en
pé, esperando, o menor tempo posi-
ble”, para alcanzar menos factores
de estrés, mais tempo de descanso
e, polo tanto, mais producion.

Preguntdndose se é posible aumen-
tar o rendemento do millo comezou,
tras a pausa para o café, o relatorio
do enxefieiro agricola David Vilaco-
ba. A resposta foi que, desde o punto
de vista técnico, o cultivo en Galicia
si que pode mellorar. Para ilustralo,
puxo o foco nos factores que afec-
tan o cultivo e nos posibles cambios
que debemos ter en consideracion, e
apuntou a relevancia de dedicar un
momento a recapacitar sobre que
cousas temos o control e sobre cales
non, para despois poder desenvolver
cada un dos aspectos que axudaran
a mellorar a colleita.

Xusto a continuacién, foi a quen-
da da enxefeira agronoma de Sera-
gro Ana Rama que, pola sta banda,
enunciou as opcions para mellorar a
calidade do ensilado de herba, para
0 que tratou tres aspectos princi-
pais: a calidade nutricional que debe
ter un bo silo, a sia conservacion e
a stia calidade hixiénica. Ademais,
ofreceu algunhas recomendacions
en canto & sementeira, 4 eleccion de
variedades e ao momento ideal para
o ensilado. Un bo silo, concluiu, “é
aquel que comen ben os animais,
eles son o0 noso mellor laboratorio”.

A mafd finalizou coa tamén enxe-
Neira agronoma Diana Freijeiro, que
recolleu na stia exposicién algunhas

Juan Miguel Rodriguez (Universidade Complutenst-e de Madri:m

Ana Rama (Seragro)

das claves da nova normativa mais
restritiva respecto ao uso de pragui-
cidas e fertilizantes, que busca redu-
cir antes de 2030 o uso de produtos
quimicos nun 50 %. Analizou, entre
outros aspectos, como funcionan os
indicadores de uso individualizado
para cada granxa a través do Siste-
ma de Informacion de Explotacions
Agricolas, Gandeiras e da Produciéon
Agraria (SIEX), a obrigatoriedade
do caderno dixital, cales son as no-
vas responsabilidades do titular da
explotaciéon ou como se pode prepa-
rar o gandeiro para afrontar estes
novos cambios, sobre os que reco-
mendou “enfocarse na oportunida-
de que ofrecen”.

David Vilacoba (enxefieiro agricola)

Diana Freijeiro (enxefieira ag:rénoma)

A economista Ménica Martinez
foi a encargada de abrir a sesi6n
vespertina cunha intervencién so-
bre como as decisions sociais e fis-
cais afectan 4s ganderias. Especifi-
camente, centrou o seu relatorio na
importancia da forma xuridica que
deben ter os negocios agrogandei-
ros como unha das bases funda-
mentais para o éxito empresarial,
para o que considera como factores
principais a responsabilidade per-
soal, o tipo de formas sociais e os
efectos tributarios, sobre os que cre
que a eleccion correcta pode marcar
“unha gran diferenza na cantidade
de impostos a pagar e de deberes
formais a satisfacer”. »

12.2023 | Vaca Pinta n.’ 42 | 51



ACTUALIDADE

Ménica Martinez (economista)

Para pofer fin 4s charlas do pri-
meiro dia, Pablo Suarez, da So-
ciedade Cooperativa Galega Grille;
Marcos Alvite, de Granxa Pazos,
e Jesus Pablo Blanco, de Granxa
Xustds, presentaron o seu dia a dia
en granxa empregando sistemas de
monitorizacion para lograr unha
maior eficiencia e rendibilidade.

No caso de Grille S. Coop. Galega
(Mazaricos, A Corufia), Suarez rela-
tou a historia do seu negocio, que
forma parte, xunto con outros sete
socios, de tres cooperativas (CUMA
Xallas e Barcala, Ganxabar e Forxa-
bar). Describiu as diferentes trans-
formacions polas que pasou a coo-
perativa ata chegar 4 actualidade (a
madis recente foi en 2019, momento
no que construiron unha nave con
capacidade para case 400 vacas) e,
a continuacion, ofreceu unha pano-
ramica xeral en nimeros e do dia
a dia a través da andlise con datos.
Contan cun total de 1.100 cabezas
de gando vacun, das cales 550 son
vacas en lactaciéon, 80 en periodo
seco e o resto, xatas.

Entre outros aspectos, Sudrez
destacou que o seu obxectivo é con-
tinuar crecendo mediante a aplica-
cién do sistema que hoxe funciona
na sta empresa: a andlise dos datos.

Marcos Alvite é un dos socios da
Granxa Pazos (Mazaricos, A Co-
rufia), ganderia de nova creacién
(2016) e cuxa actividade foi crecen-
do ata chegar 4s 275 vacas en muxi-
do que tefien na actualidade. Alvite
explicou como realizan a xestion da
granxa a través da monitorizacion
de animais, o que lles permite ana-
lizar parametros como a producion,
a ruminacion e a actividade de ma-
neira individual, asi como nalgunhas
maquinas agricolas, e fixo balance
das melloras obtidas, as cales espe-
ran incrementar de cara a un futuro
que pasa pola “homoxeneizacion e

Pablo Sudrez (Grille S. Coop. Gallega)

Marcos Alvite (Granxa Pazos)

» AS EXPERIENCIAS GANDEIRAS ESTIVERON PRESENTES DE MAN DE
PORTAVOCES DE GRILLE SCG, GRANXA XUSTAS, GRANXA PAZOS,
MAS BES E FINCA PRADOS HONDOS

mellora xenética do rabafio en can-
to a producion, calidades e pardme-
tros de satude”.

A Granxa Xustas (Cospeito, Lugo)
xurdiu no ano 1999 coa unién de
tres ganderias, ainda que na actua-
lidade volve ser propiedade dunha
soa familia. Estdin muxindo entre
160 e 170 vacas, tefien 30 secas e
entre 90 e 100 xatas distribuidas
en dous centros de recria. Blanco
Rozas describiu o dia a dia da sua
granxa con datos e sinalou que,
entre os motivos polos cales se de-
cidiron pola instalacién dun robot
de muxido, resaltou “a necesidade
de buscar a eficiencia a través da
xestion do rabaino basedndose en
datos, tanto no que se refire 4 im-
portancia do plan de rabafo e das
suas forraxes, como ao tempo dos
traballadores”.

A xornada do xoves rematou, como
vén sendo habitual, co encontro gan-
deiro celebrado a media tarde.

VENRES 17: DESENO DE
INSTALACIONS, USO DE DATOS E
XESTION DO PERSOAL

0 enxefieiro agronomo Alberto
Jurado iniciou o segundo dia de
sesions cunha conferencia titula-
da “Por que o meu vecifio produce
mais ca min?”. Jurado puxo o foco
na importancia do desefio das ins-
talacibons e en como manexalas
para acadar a méaxima comodidade
e rendibilidade dos animais. Para
el, a base fundamental é que todos
os establos deben estar personali-
zados para cada gandeiro e cons-
truidos atendendo a dous alicerces
fundamentais: o cow comfort e o
time budget. Asi mesmo, remarcou
os puntos de influencia que hai que
ter en conta 4 hora de desefiar unha
instalacién: o sistema de muxido e
o tempo que pasa comendo e dei-
tada a vaca. Como conclusioén, »

Alberto Jurado (enxefieiro agronomo)

apuntou como claves o proporcio-
narlles aos animais o tempo que
“necesitan para ser vacas” e pensar
de xeito individual en cada gande-
ria, “porque as necesidades e a for-
ma de traballo dunhas e outras son
completamente diferentes”.

A continuacién, Marc Pineda, ve-
terinario especialista en saude po-
dal, falou sobre o manexo e a me-
llora de instalaciéns afondando na
saude podal. Comezou aclarando
que unha coxeira non é unha en-
fermidade, sen6n “unha desviacion
dos pasos como resultado da dor ou
o malestar producido por lesions
nos pezufos ou nas extremidades”.
Estruturou a sta conferencia en
dous bloques tematicos: a impor-
tancia do adecuado manexo dos
animais 4 hora de levalos aos pol-
dros de recorte e a optimizacion do
desefio das instalaciéns. Asi mes-
mo, describiu tres estratexias de
recorte funcional: recorte funcional
baseado no estado produtivo, re-
corte funcional ddas veces no ano
e recorte funcional mediante visi-
tas programadas. Por outra banda,
enunciou diferentes estratexias e
pequenas modificaciéns nas insta-
laciéns para mellorar a satude po-
dal, como son os bafios de pezuiios
no pediluvio, o tipo de raiado dos
chans e o desefio de cornadizas e
comedeiros. Por tultimo, fixo finca-
pé en prestarlle atencion ao desefio
dos currais de recria, isto é, pensar
na sadide podal das vacas desde o
seu nacemento.

Tras un receso, Aurora Villa-
rroel, doutora veterinaria, subiu &
palestra para ofrecer unha expo-
siciéon orientada cara 4 utilizacion
practica dos datos que achegan as
tecnoloxias na granxa. Villarroel

Seragro presentou unha exposicion fotogrifica que facia un percorriﬂo polos vinte afios das stias xornadas

reflexionou sobre as dubidas e
frustraciéons que estes ainda susci-
tan entre os traballadores do sector
e incidiu no valor de comprender
como funcionan realmente os siste-
mas tecnoléxicos e na importancia
de que haxa continuidade nos da-
tos que arroxan, os cales, destacou,
“logo teremos que interpretar”.
Asi mesmo, resaltou como aspec-
tos fundamentais os pardmetros
de comportamento e producion do
noso rabafio, nos que hai que pres-
tar atencion “ao patrén ditrno ou
estacional, especificos para cada
vaca, cada curral e cada granxa”,
afirmou. Nas stas conclusions, Vi-

Marc Pineda (veterinario especialista en satide podal)

llarroel remarcou a necesidade de
ter en conta que os sistemas tec-
noléxicos “non son de diagndstico,
sendén de alarma [...] e a interpre-
tacion do que cambiou e o que iso
significa segue sendo parte da arte
de ser gandeiros e consultores”. »

Aurora Villaroel (doutora veterinaria)

Xa pola tarde, tomaron a palabra
os gandeiros Joan Vinolas (Gran-
ja Mas Bes) e Angel Fernando San
Juan (Finca Prados Hondos), que
se encargaron de pofer o punto fi-
nal 4s intervencions desta edicion
presentando a sta experiencia coa
xestion de persoal.

Vinolas relatou a historia da
stia granxa, na que na actualidade
moxen unhas 650 vacas e tefien uns
100 animais mais entre secas e xo-
vencas a piques de parir. Tras a des-
crici6n da sta explotacion, realizou
un detallado percorrido pola man de
obra que foi pasando polo seu nego-
cio ata chegar ao cadro de persoal
actual, conformado por 15 persoas.

Tras confesar que a “xestion do
persoal é a parte madis dificil” do seu
traballo, destacou como melloras
conseguidas o feito de que a metade
dos empregados faga horario con-
tinuo. Asi mesmo, como principais
problematicas que se deben resol-
ver citou as baixas por enfermidade
ou accidente e a organizacion das
vacacions. Finalmente, salientou
que, para el, o esencial é “crear un
clima de boa convivencia e amizade
entre todos”.

Pola stia banda, San Juan expuxo
unha descricion de como é a organi-
zaci6n dunha “granxa leiteira 4.07,
na cal tefien actualmente 1.015
animais, con 500 vacas en muxido
(0 46 %, primiparas), e enumerou
unha serie de premisas que consi-
dera claves para levar a cabo unha
boa xestion de persoal, como son
valorar se traballaria el no posto
que estd a ofertar, facer equipo, ter
unha completa planificacion e pro-
tocolizacion de todos os traballos
e promover a formacién continua
para cada posto. Este gandeiro con-
cluiu resaltando que “un bo equipo
de traballadores nos asegurard un
bo futuro”.

Como xa € costume, as xornadas
quedaron clausuradas co tradicional
brinde do leite, no que este ano exer-
ceu como mestre de cerimonias o
actor e humorista Federico Pérez. m

Joan Viiiolas (Granja Mas Bes) lf\ngel Fernando San Juan (Finca Prados Hondos)

» COMO XA E COSTUME, O VENRES A ULTIMA HORA DA TARDE AS
XORNADAS CLAUSURARONSE CO BRINDE DO LEITE

